
உலகம் முழுவதும், பொதுவாகவே பறவைகளும், மற்ற உயிரினங்களும் குறைந்து
வருகின்றன. இதைத் தடுக்கவும், சூழல் மண்டலங்களை மீளமைக்கவும், 

இயற்கை வளங்கள் குன்றாத வகையில் அவற்றைப் பேணிக்காக்கவும் இந்திய அரசு பல
இலக்குகளை நிர்ணயித்துள்ளது. இதன் ஒரு பகுதியாக, இந்தியாவில் பல்லுயிர்ப் பன்மயம்
எந்த நிலையில் உள்ளது என்பதை அறிய அவ்வப்போது மதிப்பீடு செய்வது அவசியம். பல
வகையான இந்தியப் பறவைகளின் பாதுகாப்பு நிலை குறித்த முதல் முயற்சியாக 'இந்தியப்
பறவைகளின் நிலை' அறிக்கை 2020இல் வெளியானது. இந்த அறிக்கையில், பாதுகாப்பு
முக்கியத்துவம் அதிகம் கொடுக்கப்பட வேண்டிய, 101 வகையான பறவைகள் இருப்பது

கண்டறியப்பட்டது.



மூன்று ஆண்டுகளுக்குப் பின், வெளிவந்துள்ள இந்த அறிக்கையின் இரண்டாம் பதிப்பு
அதிக அளவு தரவுகளின் அடிப்படையில் அமைந்துள்ளதால், மேலும் பல பறவைகளின்
நிலை குறித்தும் மதிப்பிடப்பட்டுள்ளது. இந்த அறிக்கையில் உள்ள புதிய பிரிவுகள்,

பறவைகளை முறையாகக் கண்காணிப்பதன் முக்கியத்துவத்தை வலியுறுத்துவதோடு,
இந்தியப் பறவைகள் எதிர்கொள்ளும் அபாயங்களைப் பற்றியும் மதிப்பாய்வு செய்கிறது.



'இந்தியப் பறவைகளின் நிலை 2023' அறிக்கையானது, அரசு மற்றும் அரசு சாரா ஆராய்ச்சி
நிறுவனங்கள், பல்கலைக்கழகங்கள் என 13 அமைப்புகளின் கூட்டு முயற்சியாகும். பறவை
ஆர்வலர்களின் வாயிலாக மக்கள் அறிவியல் திட்டத்தின் மூலம் கிடைக்கப்பெற்ற தரவுகளே
இந்த அறிக்கையின் அடிப்படை ஆகும். பொதுமக்கள் துணையோடு, ஆராய்ச்சியாளர்களின்

ஒருங்கிணைந்த பங்களிப்புடன் தயாரிக்கப்பட்டது இந்த அறிக்கை. பறவைகளையும்,
இயற்கையையும் பாதுகாக்க இது போன்றதொரு ஒருங்கிணைந்த பங்களிப்பு

இன்றியமையாததாகும்.

தமிழ் வடிவம்: A.M. அரவிந்த், S.V. கணேஷ்வர், P. ஜெகநாதன்

இந்தியப் பறவைகளின் நிலை
2023 அறிக்கை



முறையான பறவைகள்
கண்காணிப்பின்
முக்கியத்துவத்தை
இந்தியாவில் நடைபெறும்
பல்வேறு ஆய்வுகள்
உணர்த்துகின்றன

இந்தியப் பறவைகளுக்கு
8 முக்கியமான
அபாயங்கள் இருப்பது
தொகுக்கப்பட்டுள்ளன

குயில்களின்
எண்ணிக்கை கடந்த 30
ஆண்டுகளில்
அதிகரித்துள்ளது.

மயில்கள்
தொடர்ந்து நல்ல
நிலையில்
இருக்கின்றன

கழுகு முதலான
இரைக்கொல்லிப்
பறவைகள், வலசை வரும்
கரையோரப் பறவைகள்,
வாத்துகள் யாவும்
எண்ணிக்கையில்
சரிந்துள்ளன

கொள்கை முடிவுகளும், செயல்பாடும் பாதுகாப்பு
முன்னுரிமை அதிகம் அளிக்கப்பட வேண்டிய
பறவைகளையும், புறக்கணிப்பட்ட வாழிடங்கள்
(வெட்டவெளிப் புல்வெளிகள் போன்ற)
எதிர்கொள்ளும் சிக்கல்களையும் முன்னிலைப்படுத்த
வேண்டும். இவை சார்ந்த ஆராய்ச்சியையும்,
கண்காணிப்பையும் ஊக்குவிக்க வேண்டும்

ஆறுகள், கடற்கரைகள்,
வெட்டவெளி
வாழிடங்களைச்
சார்ந்திருக்கும் பறவைகள்
எண்ணிக்கையில்
குறைந்துள்ளன

வகையான பறவைகளின்
எண்ணிக்கை கடந்த 8
ஆண்டுகளாக சீராகவும்,
உயர்ந்தும் உள்ளது

217

வகையான
பறவைகளுக்கு அதிக
பாதுகாப்பு
முக்கியத்துவம்
தேவைப்படுகிறது

178

வகையான இந்தியப்
பறவைகளின் பாதுகாப்பு
முன்னுரிமை
மதிப்பிடப்பட்டுள்ளன

942

வகையான பறவைகளின்
(பனங்காடை உட்பட) IUCN
சிவப்புப் பட்டியல் காப்பு
நிலையை மறுஆய்வு செய்ய
பரிந்துரைக்கப்பட்டுள்ளன

14

பறவை ஆர்வலர்களால் eBirdல்
சமர்ப்பிக்கப்பட்ட சுமார் 3 கோடி
அவதானிப்புகளின் அடிப்படையில்
பறவைகளின் எண்ணிக்கைப் போக்கும்,
வாழிடப் பரவலும் பகுப்பாய்வு
செய்யப்பட்டுள்ளன

30,000+


